
Aspek Tatabahasa SP 5.1.1

Lihat poster di bawah ini. Bulatkan kata akronim yang terdapat dalam poster tersebut. Kemudian, tulis 
frasa penuh bagi akronim tersebut. 

Aktiviti menarik:
•	 Senamrobik	–	terbuka	kepada	semua	pengunjung	 •	 Pameran	kesihatan	oleh	KKM
•	 Sukaneka	–	terbuka	kepada	murid-murid	tadika	 •	 Pemeriksaan	kesihatan	secara	percuma
•	 Jualan	buah-buahan	dan	sayur-sayuran	 •	 Pertandingan	mewarna	untuk	kanak-kanak

Sertai kami dalam eksplorasi gaya hidup sihat yang 
menyeronokkan. Pelbagai aktiviti menarik akan 

diadakan untuk anda dan keluarga. Berseronok sambil 
belajar cara-cara menjalani gaya hidup sihat.

Minda yang cerdas bermula
daripada badan yang sihat

Anjuran bersama KEMAS 

NEGERI dengan  KKM

Tempat:		Tad
ika	Heb

at

Tarikh:		
20	Jun	2

025

1. KEMAS Kemajuan	Masyarakat

2. KKM Kementerian	Kesihatan	Malaysia

3. senamrobik senaman	aerobik

4. sukaneka sukan	beraneka

5. tadika taman	didikan	kanak-kanak

Kemahiran Menulis SP 3.7.1

Kenal pasti kesalahan ejaan dan tatabahasa dalam petikan di bawah ini. Kemudian, betulkan kesalahan 
tersebut dengan menyalin petikan itu semula. 

Pengunaan telefon pintar amat sangat penting kepada murid-murid bagi membuat kajian atau menyiapkan 
tugasan sekolah yang guru berikan. Dengan kemajuan dan kecangihan telefon pintar ini, murid-murid  
boleh melayari Internet menggunakan alat elektronik mereka di mana sahaja dan pada bila-bila masa. 

 Dalam pada itu, sesuatu maklumat yang diperlukan boleh diakses dengan cepatnya dan mudah. Selain 
daripada itu, telefon pintar juga boleh dijadikan alat hiburan untuk merehatkan minda dan menenangkan 
diri dari tekanan. Dengan memiliki telefon pintar,  mereka boleh memuaturun video kegemaran dari 
laman sesawang dengan pantasnya. Di samping itu, alat elektronik ini juga mempunyai pelbagai applikasi 
permainan yang mengikut gaya masa kini. Aplikasi permainan ini amat disukai oleh sebilangan besar 
murid-murid untuk mengisikan masa lapang mereka. 

 Walau bagaimanapun, aplikasi hiburan dan permainan yang disediakan dalam telefon pintar ini dapat 
mendatangkan impak yang negative sekiranya mereka terlalu taksub, ketiadaan displin diri, pengurusan 
masa yang tidak teratur, dan tiada kawalan daripada ibu bapa.

Pengunaan telefon pintar  sangat penting kepada murid-murid bagi membuat kajian atau menyiapkan tugasan 

sekolah yang diberikan oleh guru. Dengan kemajuan dan kecanggihan telefon pintar ini, murid-murid boleh 

melayari Internet menggunakan alat elektronik mereka di mana-mana sahaja dan pada bila-bila masa. 

 Dalam pada itu, sesuatu maklumat yang diperlukan boleh diakses dengan cepatnya dan mudah. Selain itu,  

telefon pintar juga boleh dijadikan alat hiburan untuk merehatkan minda dan menenangkan diri daripada 

tekanan. Dengan memiliki telefon pintar, mereka boleh memuat turun video kegemaran daripada laman 

sesawang dengan pantasnya. Di samping itu, alat elektronik ini juga mempunyai pelbagai aplikasi permainan yang 

mengikut gaya masa kini. Aplikasi permainan ini amat disukai oleh sebilangan besar murid untuk mengisi masa 

lapang mereka. 

 Walau bagaimanapun, aplikasi hiburan dan permainan yang disediakan dalam telefon pintar ini dapat 

mendatangkan impak yang negatif sekiranya mereka terlalu taksub, ketiadaan disiplin diri, pengurusan masa

yang tidak teratur, dan tiada kawalan daripada ibu bapa.

Kemahiran Menulis SP 3.3.1

Lengkapkan petikan di bawah ini dengan frasa yang sesuai. 

❀  pemilihan pekerjaan dan kerjaya  ❀  ❀ minat dan kecenderungan seseorang  ❀
❀ mencapai hala tuju  ❀  ❀ menentukan masa depan  ❀

❀ memfokuskan diri dari segi pencapaiaan akademik  ❀           
❀ kemahiran dan pengetahuan  ❀  ❀ mempunyai ilmu yang secukupnya  ❀

❀ mengenal pasti personaliti diri sendiri  ❀
❀ meletakkan matlamat dan objektif  ❀  ❀ membuatkan mereka berasa seronok  ❀ 

Sebaik-baik sahaja seseorang itu menamatkan pengajian mereka, perkara pertama yang akan difikirkan 

pastinya pemilihan pekerjaan dan kerjaya  yang bersesuaian dengan mereka. Pemilihan kerjaya 

ini akan menentukan masa depan  dan mengubah cara hidup seseorang secara keseluruhannya. 

Pemilihan kerjaya dan pekerjaan ini haruslah bertepatan dengan kemahiran dan pengetahuan  yang 
dimiliki oleh seseorang. 
 Terdapat beberapa kaedah yang dapat digunakan dalam mengenal pasti dan memilih kerjaya yang 

diidamkan. Antaranya termasuklah mengenal pasti personaliti diri sendiri  . Hal dikatakan demikian 

kerana sikap dan personaliti ini memainkan peranan penting dalam menentukan suasana kerja yang paling 

sesuai dengan seseorang.

 Selain itu, pemilihan kerjaya yang diidamkan juga dapat dilakukan dengan berdasarkan  
minat dan kecenderungan seseorang  . Faktor ini adalah penting bagi memastikan seseorang itu 

dapat melakukan pekerjaan yang benar-benar membuatkan mereka berasa seronok  . Minat ini 

dapat dilihat berdasarkan hobi serta kegemaran yang dimiliki oleh seseorang.

 Setelah mengenal pasti personaliti serta minat dan kecenderungan yang dimiliki, maka seseorang 

itu perlu memfokuskan diri kepada pencapaian dari segi akademik  dalam bidang kerjaya yang telah 

dikenal pasti.  Menguasai pengetahuan yang berkaitan dengan bidang yang diminati adalah penting bagi 

memastikan seseorang itu mempunyai ilmu yang secukupnya  sebelum melangkah ke alam kerjaya 
yang ingin diceburi. 

 Akhir sekali, seseorang itu haruslah meletakkan matlamat dan objektif  yang jelas ke arah 

kerjaya yang ingin diceburi. Matlamat yang jelas ini dapat mendorong seseorang untuk berusaha dengan 

lebih kuat dan memotivasikan diri sendiri untuk mencapai ke arah kerjaya yang diingini. Dengan matlamat 

dan visi yang jelas juga dapat membantu untuk mencapai hala tuju  dan menunjukkan jalan 

yang sepatutnya ke arah kerjaya berkenaan.

Kemahiran Menulis SP 3.2.1

Lihat poster di bawah ini dengan telitinya. Kemudian, jawab soalan-soalan yang berikutnya. 

  

Selamat pagi,
Cikgu Halim. Boleh 
kami bantu cikgu?

Selamat pagi. Wah, bagusnya 
kamu berdua!Terima kasih 
kerana sedia membantu
cikgu.

Kempen
Adab dan Sopan

Ragi pulut dalam kati,
        Tapai manis di dalam kuali;
Selagi hidup dalam pekerti,
        Sampailah mati dalam budi.

 1. Berikan dua pengajaran yang terdapat dalam poster di atas.  

 – kita hendaklah menjaga tingkah laku dan bertutur dengan sopan 

 – kita hendaklah bersedia untuk memberikan bantuan dengan ikhlas

 2. Amalan berbudi bahasa merupakan amalan yang perlu dipraktikkan dalam kehidupan harian kita. Amalan ini 
banyak mendatangkan kebaikan sekiranya diamalkan oleh segenap lapisan masyarakat.

  Pada pendapat anda,  jelaskan kebaikan amalan berbudi bahasa. 

 – dapat mengeratkan perpaduan dalam kalangan masyarakat majmuk 

 – dapat mencerminkan keperibadian seseorang – akan mudah didampingi dan disenangi oleh orang lain – 

 sentiasa bersopan santun dalam pertuturan dan tingkah laku

 – budaya berbudi bahasa dapat memajukan industri pelancongan negara – layanan sopan yang diberikan – 

 imej positif kepada pelancong

